
  حازم شومان


  
  ان الحمد لله نحمده ونستعين به ونستهديه ونستغفره ونعوذ بالله من شرور انفسنا ومن السيئات اعمالنا انه من يهده الله فلا مضل له. ومن يضلل فلن تجد له هاديا مرشدا. يا
  -
    
      00:00:01
    
  



  ايها الذين امنوا اتقوا الله حق تقاته. ولا تموتن الا وانتم مسلمون. يا ايها الناس اتقوا ربكم الذي خلقكم من نفس واحدة وخلق منها زوجها وبث منهما رجالا كثيرا ونساء
  -
    
      00:00:21
    
  



  واتقوا الله الذي تساءلون به والارحام. ان الله كان عليكم رقيبا. يا ايها الذين امنوا اتقوا الله وقولوا قولا سديدا. وقولوا قولا سديدا. يصلح لكم اعمالكم ويغفر لكم ذنوبكم ومن يطع الله ورسوله فقد فاز فوزا عظيما. اللهم صل على الحبيب محمد. اللهم صل على محمد. اللهم صل
  -
    
      00:00:41
    
  



  على الحبيب محمد. اللهم صل على حبيبك محمد صلاة تهدي بها قلوبنا. اللهم صل على الحبيب محمد توسع بها ارزاقنا. اللهم صل على الحبيب محمد صلاة تغفر بها ذنوبنا. اللهم صل على الحبيب محمد
  -
    
      00:01:16
    
  



  صلاة تكشف بها الهم والغم عنا. اللهم صل على الحبيب محمد صلاة ترضى بها عنا. وتسكننا في جواره في الفردوس الاعلى. اللهم صل وسلم وزد وبارك على حبيب قلوبنا وعلى طبيب قلوبنا. وعلى شفيعنا يوم العرض
  -
    
      00:01:36
    
  



  عليك محمد عليه افضل الصلوات من رب العالمين الى يوم الدين. اما بعد اخواني واحبابي في الله مفاتيح الرزق. مفاتيح الرزق اكبر قضية شغلت الانسان هي قضية الرزق. اكتر قضية شغلت الانسان عن الرزاق. وخلت الانسان يغفل عن الرزاق هي الرزق
  -
    
      00:01:56
    
  



  اكتر قضية وترت الناس اكتر قضية جابت اكتئاب للناس. اكتر قضية حطمت نفسيات الناس اكتر قضية. ممشية الناس مكتئبين لدرجة علماء الطب النفسي قالوا لو حطيت فلوس في ايد حد تلاقي هرمونات السيروتونين والدوبامين هرمونات السعادة عنده بدأت تزيد في دمه
  -
    
      00:02:16
    
  



  لانه مجرد ان هو يمسك الفلوس اكتر قضية وترت الانسان. اكتر قضية ناس بتنتحر من اجلها. قضية الفلوس قضية الرزق الناس عايزة فلوس النبي عليه الصلاة والسلام نفسه طلب من ربنا فلوس. كان يقول اللهم اني اسألك علما نافعا ورزقا طيبا. النبي طلب من ربنا الرضا
  -
    
      00:02:36
    
  



  واستعاذ بالله من الفقر واعوذ بك من الكفر والفقر وقرن الفقر بالكفر. يبقى قضيت طلب الرزق دي مش قضية العصاة او الغافلين دي قضية كل انسان على وجه الارض. دي قضية البشر وقضية الجن وقضية الدواب دي قضية المؤمن والكافر قضية
  -
    
      00:02:56
    
  



  الذاكر والغافل الكل عايز رزق. الكل عشان كده ربنا سمى نفسه الرزاق. لانك ما تقدرش تعيش من من غير رزق. فانت محتاج رزق فربنا ربنا قال لك مين هو الرزاق؟ اصل هو يعني يا جماعة هو اللي واقف في محل مين اللي بيرزقه ؟ اه صاحب المحل بيدي له الفلوس. طب صاحب المحل مين اللي بيرزقه ؟ ايوة
  -
    
      00:03:16
    
  



  اللي بيدخلوا بيبيعوا بيشتروا منه يدوا له فلوس. طب الزباين دول مين اللي بيرزقهم؟ اه والله ده شغال في مصلحة حكومية وده شغال في عند مكان تاني وده تاجر وده كل واحد جايب من ناحية. طب وفي النهاية اللي شغال في الحكومة ده هو مين اللي بيرزق الحكومة؟ اه والله ده الحكومة انا بقى بالتاجر وبتعمل مشاريع
  -
    
      00:03:36
    
  



  وبتعمل حاجات طب في النهاية لازم الشبكة المزهلة بتاعة الارزاق دي لازم يكون لها مصدر واحد. مين الرزاق الله! مين اللي رزق كل دول الله مين اللي قسم الارزاق بعد ما خلق الارزاق ووصل الارزاق؟ الله سبحانه وتعالى فابتغوا عند الله الرزق. فابتغوا
  -
    
      00:03:56
    
  



  ربنا سبحانه وتعالى لما اتكلم عن المخلوق الا يملكون لكم رزقا. وجاب الرزق بالنكرة ولا اي نوع من انواع الرزق. لما اتكلم عن نفسه قال فبتاخد وعند الله الرزق وجاب الرزق بالمعرفة الالف واللام تفيد الشمول جميع انواع الرزق عنده هو لوحده بس مين الرزق
  -
    
      00:04:16
    
  



  الله سبحانه وتعالى لما بيكون واحد غني يا جماعة واحد غني ملط مليونير وعايز يجوز ابنه يا سلام ده عنده سبع تلاف حل ممكن يبقى حتة ارض وممكن يبيع شقة ويتجوزه وممكن يسحب رصيد من البنك ويتجوزه وممكن يبيع بضاعة من اللي عنده في المخازن ويجوزه عنده حلول كتير
  -
    
      00:04:36
    
  



  وده مخلوق امال ربنا عنده حلول لك قد ايه؟ امال ربنا عنده حلول لمشكلتك المادية قد ايه؟ امال ربنا عنده حلول لمشكلتك مع مراتك ولا مع ولادك قد ايه ؟ امال ربنا عنده حلول لمشكلتك النفسية قد ايه ؟ امال ربنا عنده حلول للمرض اللي تاعبك ومأزي نفسيتك بسبب مرضك
  -
    
      00:04:56
    
  



  والمك قد ايه ؟ امال ربنا عنده حلول لك قد ايه ؟ ازا كان واحد غني عادي من اغنياء الدنيا عنده الف حل وحل. لو حب انه يعمل اي حاجة هو نفسه فيها. امال الحلول اللي عند ربنا. الحلول الربانية لقضية الرزق. الحلول مفاتيح الرزق. سلسلة المفاتيح بتاعة الرزق. ربنا
  -
    
      00:05:16
    
  



  حطها في ايديك. انت بقى دي مشكلتك انت. لما اب غني يدي لابنه سلسلة مفاتيح ده يا ابني مفتاح الخزنة. وده ابن مفتاح الشاليه. وده ابن مفتاح العربية. ويجي الابن يعيط له
  -
    
      00:05:36
    
  



  ويقول له انا ضايع انا مش لاقي اكل يبقى المشكلة عند ابنه. يا ابني ما انا مديك سلسلة المفاتيح. ربنا ادى للبشر سلسلة مفاتيح. ولكن البشر مش قادرين يتخيلوا ان الرزق بييجي غير
  -
    
      00:05:46
    
  



  الوحوش هو مش متخيل كده غير كده. الله سبحانه وتعالى يقول فامشوا في مناكبها امشي يعني مش اجري مش اصل هي مش هتروح منك ما تخافش اخرى لم تقدروا عليها قد احاط الله بها. يعني ايه احاط الله بها؟ المفسرين يقول لك يعني زي بالزبط كده حتة جوهرة. فواحد عايز ابنه هو
  -
    
      00:05:59
    
  



  ياخد الجوهرة فيقوم محوط عليها كده واخدها بقى ايه معه ومحوط عليها ما حدش يقرب منها لحد ما ابني هو اللي ييجي ياخدها. فربنا بيقول لهم كده. انا عاين لكم كنوز فارس وكسرى. وقيصر انا عاين لكم كنوز العالم. واخرى لم تقدروا عليها اللي هي غنائم الفرس والروم
  -
    
      00:06:19
    
  



  احاط الله بها ما حدش هياخدها ما تخافوش. ما حدش هيخطفها ربنا عاينها لكم. ربنا مدخرها لكم. ربنا محاوط عليها. عشان ما حدش ياخدها فربنا محاوط لك على رزقك. ربنا عاين لك رزقك. ربنا مدخر لك رزقك. انت قلقان ليه؟ عايزين نطمن يا جماعة. عايزين نطمن. الناس
  -
    
      00:06:39
    
  



  مرعوبة يقول لك لو اترفع الدعم عن رغيف العيش يا نهار ابيض! ده هيبقى بخمسين قرش بدل ما يبقى في شلن. اومال لو ربنا ده رفع الدعم عن رغيف العيش؟ مش لو
  -
    
      00:06:59
    
  



  اولى رفعت الدعم عن رغيف العيش. لو ربنا رفع الدعم عن رغيف العيش. انت عارف رغيف العيش اللي انت بتاكله ده بكام ؟ انت فكرك ان رغيف العيش بخمسين قرش يا غلبان
  -
    
      00:07:09
    
  



  يا مسكين ده ربنا حكى قصة رغيف العيش في اول سطرين في سورة الزريات. قصة تخلع القلب والذاريات ذروة. منظر الرياح فيلم صغير طب كده ربنا حكى لك به قصة رغيف العيش اللي انت فطرت عليه النهاردة الصبح. اللي جنبه جبنة جنبه حاجة جنبه حاف
  -
    
      00:07:19
    
  



  قصة رغيف العيشة والذاريات ذروة منظر الرياح وهي بتبخر ستاشر مليون طن مية من الاسطح المائية على وجه الارض كل سانية حاملات وكرا بدأت تتكون السحب بقى اللي بتحمل الاثقال الثقيلة من المطر. وتتحرك في الارض وتنزل المطر ويطلع الفواكه
  -
    
      00:07:39
    
  



  تطلع الخضار ويطلع الحبوب. ويطلع المزروعات كلها على وجه الارض. فالجاريات يسرا. منظر بقى الزرع ده كله اتحصد وحركة استيراد والتصدير عبر مواني العالم كلها والبضائع اللي جاية من الصين والبضائع اللي رايحة ما بين اوروبا وامريكا والبضايع
  -
    
      00:07:59
    
  



  السفن كلها الجاريات يسرا بتجري بالبضائع فالمقسمات امرا. فيبدأ بقى تقسيم الارزاق. البضايع دي ما حدش عارف هي التفاحة دي رزق مين التفاحة اللي جاية من لبنان دي بتاعة مين ؟ والتفاحة اللي جاية من امريكا دي بتاعة مين ؟ واللعمة اللي جاية من استراليا بتاعة مين ؟ واللحمة اللي جاية من البرازيل دي بتاعة مين ؟ المقسمات
  -
    
      00:08:19
    
  



  بقى الملايكة بتقسم الارزاق ما بين البشر. هو كل ده ايه ؟ ده قصة رغيف العيش. رغيف العيش اللي انت بتاكله. الرياح اتقلبت عشانه. الاسطح المائية بخرت عشانه. الشمس خففت عشانه. السحب جرت عشانه. البحار سننها وقوانينها حملت السفن
  -
    
      00:08:39
    
  



  عشانه الملايكة قسمت عشانه. كل رغيف العيش اللي انت بتاكله تلتمية وستين جندي من جنود الله. حطوا ايده فيهم في اخر جندي منهم كان الخباز اللي خبزه لك. تقدر تدفع تمن رغيف عيش؟ والله لانت ولا بلدك ولا الكرة الارضية تقدر تدفع
  -
    
      00:08:59
    
  



  تمن رغيف عيش واحد. لو ربنا ده رفع الدعم عن رغيف العيش. لو ربنا رفع الدعم عن الانسان. ربنا قادر سبحانه وتعالى. ربنا اداك مفاتيح الرزق عشان انت في اول سورة الزاريات الله اتكلم عما خلق لاجلك. اللي هو رغيف العيش. اللي هو الرزق. واخر سورة الزاريات اتكلم عما
  -
    
      00:09:19
    
  



  خلقت لاجله اللي هو العبادة وما خلقت الجن والانس الا ليعبدون كأن المعنى اياك ان تنشغل تنشغل بما خلق ولاجلك عما خلقت لاجله. انت مشغول بالرزق عن العبادة! ده العبادة هي سبب الرزق وما خلقت الجن والانس الا ليعبدون. بعدها على طول
  -
    
      00:09:39
    
  



  اريد منهم بالرزق هو ربنا ربط الرزق بالعبادة ليه لان اعزم سبب واكبر مفتاح ربنا يفتح عليك في الرزق بسببه هو عبادة الله. قال الله عز وجل كلما دخل عليها زكريا
  -
    
      00:09:59
    
  



  محرابة وجد عندها رزقا كلما صيغة استمرار. ما فيش مرة هتصلي ركعتين وربنا مش هيكرمك بهم. ما فيش مرة هتقوم ليلة وربنا مش هيفتح عليك بها ما فيش مرة هتقعد جلسة ضحى ورب كلما كلما ما في كل فتحة مصحف بفتح من ربنا كل صدقة طلعها كل قعدة صلاة على رسول الله
  -
    
      00:10:13
    
  



  وسلم. كل مرة تقرأ سورة الكهف يوم جمعة. كل مرة هتقعد تدعي وترفع ايدك فيها كلما دخل عليها زكريا المحراب. المحراب مكان العبادة قاعدة تعبد ربنا هتجيب منين يعني؟ يا عم هي هي بتجيب منين ؟ وجد عندها وجد. حاجة مش موجودة اصلا. حاجة مش موجودة غير عندها
  -
    
      00:10:33
    
  



  العباد الله يختصهم بعطاءات في الدين والدنيا والاخرة. وجد عندها جاي لحد عندها سبحان موصل الارزاق من عمل اكبر عملية ديليفري في تاريخ البشرية كلها. اكبر عملية دليفري في تاريخ البشرية كلها هي
  -
    
      00:10:53
    
  



  توصيل الارزاق. ازاي ربنا وصل الارزاق للناس على شواطئ اوروبا في مئات الملايين من اسماك السلمون. وعلى شواطئ امريكا الجنوبية فيه ملايين من الطيور اللي بتاكل السمك والحيتان الجعانة والاسماك الجعانة. المسافة ما بين اسماك السلمون وما بين الطيور
  -
    
      00:11:13
    
  



  والحيطان اللي عايزة تاكلها اتناشر الف كيلو متر. المسافة ما بين شواطئ اوروبا وشواطئ امريكا الجنوبية. اتناشر اللي هي المحيط الاطلنطي اللي عشرين في المية من مية الكرة القضية فيه. المسافة بينهم اتناشر الف كيلو متر. طيب وبعدين بقى الحيطان والطيور دي هتمشي اتناشر الف كيلو متر ازاي؟ وهي تعرف منين؟ ان فيه سمك سلمون في
  -
    
      00:11:33
    
  



  ده لأ ده ربنا مش هيمشيهم. ده ربنا هيجيب سمك السالمون لحد عندهم. ازاي ؟ ربنا يعمل في المحيط الاطلنطي طيارات مائية بسرعة تمانين كيلو في الساعة. الطيران المائية تقلب النباتات الخضراء والبلانكيتون اللي موجود في ماية المحيط اللي بتتغزى عليه اسماك السالمون. اسماك السالمون ده اكلها اللزيز ودي وجبتها
  -
    
      00:11:53
    
  



  شهية فتفضل تجري ورا الاكل بتاعها مع طيارات المحيط الاطلنطي. الطيارات تاخدها لحد شواطئ امريكا الجنوبية. تروح هناك تلاقي ملايين الطيور والاسماك نازلة بتاكل بنهم رهيب اول ما اسماك السلمون راحت لها اللي خلق الحيتان في قاع البحر. اللي
  -
    
      00:12:13
    
  



  خلق الحوت اللي عايش تحت سطح البحر بعشرين الف آآ عشرين الف متر ما يدكش انت. اللي رزق الحوت ده ما يرزقكش انت. اللي ادى الطيور دي ما يدكش انت. اللي ادى الكائنات دي لو انت عبدته وسبحته واقبلت عليه ما يدكش انت ربنا اطمن. الانسان عايز يطمن الانسان عايز
  -
    
      00:12:33
    
  



  قلبه يطمئن الى الله انك انت تطبق قول الله وصدق بالحسنى. يعني ايه وصدق بالحسنى؟ يعني التصديق ملى قلبه. ان الاعمال الصالحة هي سر الرزق ان الاعمال الصالحة هي سر فتح الله وفرج الله. لو انت صدقت انها في ايد ربنا وجه اليقين جواك انها في ايد ربنا ساعتها
  -
    
      00:12:53
    
  



  زعله ازاي ؟ لا يمكن هتقدر تزعله لو هتموت عشان تتفرج على حاجة حرام ولا كليب حرام ولا تمسيلية حرام على السوشيال ميديا! والله ما تتفرج ليه انت عارف ان المعصية تنقص رزقك وان الطاعة هتزود رزقك ساعتها خلاص انت وصلت لليقين ان دنيتك واخرتك في ايده ان صحتك ورزقك في ايده
  -
    
      00:13:13
    
  



  ان عافيتك ونفسيتك في ايده ان ان قلب مراتك ومستقبل ولادك في ايده ان الابواب المقفولة مفاتيحها كلها في ايده تعصيه ازاي تزعله ازاي؟ تغضبه ازاي؟ ما عدتش تقدر. ليه؟ لانك وصلت لليقين اللي ربنا قال عليه. وصدق بالحسنى. صدق بقى. صدق ان
  -
    
      00:13:33
    
  



  الاعمال الصالحة هي اللي بتفرج بها الكربات. وهي اللي بتوسع بها الارزاق. مش هتلاقي الناس دلوقتي في جري الوحوش على الرزق. ده يقول لك انا انا هاشتغل تيكتوكر. توكتوكر. والتاني يقول لك انا يا عم يوتيوبر بقى واعمل اي اسفاف المهم الم العيال الاندر ايدج. ولا الم الناس اللي اللي عايزين
  -
    
      00:13:53
    
  



  اي حاجة واي هلس وخلاص واقبض فلوس والتانية تقول لك نعمل كريب كليب عاري بقى والعياذ بالله وواحد يقول لك انا هشتغل بلطجي آآ اسرق الشنط بتاعة البنات وهي ماشية في الشوارع. وواحد يقول لك انا هو ايه اللي خلى الناس تفكر في المال الحرام؟ اللي خلى الناس تفكر في المال الحرام هو ضعف اليقين
  -
    
      00:14:13
    
  



  تصديق ان الرزق في ايد ربنا. ما انت مش هتاخد الرزق منه غصب عنه. مش هتاخد منه رزقه غصب عنه ربنا سبحانه وتعالى. كما يقول الله عز وجل ما من
  -
    
      00:14:33
    
  



  دابة الا هو اخذ بناصيتها. يعني ايه؟ يعني لو رحت تشتغل في شركة ومن وسط ميت واحد متقدم اختاروك انت. اوعى تفتكر انهم لانك الاوسم ولانك الاوجه ولانك الاحسن. ده ربنا اخز بناصية اللي بيعمل الانترفيو لك انت. لما يتقدم لواحدة عريس
  -
    
      00:14:43
    
  



  اوعى تفتكر البنت ان هي اجمل واحدة شافتها عينيه. لأ دا ياما قابل اللي احسن منها. بس ربنا اخز بناصيته لها هي نواصي البشر كلهم في ايد ربنا. ان شاء اخذ بها اليك. وان شاء اخذ بها عنك. لما تشوف الكون هو في ايد ربنا. لما تشوف مقاليد الامور
  -
    
      00:15:03
    
  



  هو في ايد ربنا لما تشوف مفاتيح الرزق وهي في ايد ربنا. لما تشوف ابواب السماوات والارض وهي في ايد ربنا هتعرف تتعامل مع ربنا. لانك هنبقى عارفين ساعتها من هو الله سبحانه وتعالى؟ قادر. قادر انه يوصل الارزاق لكل انسان. قادر انه يوصلها اخطر عملية ديليفري في التاريخ. اكبر
  -
    
      00:15:23
    
  



  اخطر عملية ايه ؟ فيه طير صغير كده يا جماعة اسمه النعاب. كان سيدنا داود لما يدعي يقول اللهم ارزقني يا من رزقت النعاب في عشبه. لما ييجي يدعي ربنا
  -
    
      00:15:43
    
  



  تقول يا من رزقت النعاب. ان عبده ان عبده ابن الغراب. ان عب من النعب يقعد يلعب. يقعد ينعق. آآ النعاب ده لما بيتولد بيبقى الغراب بيولد بيبقى ريشه مبيض. فالغراب الاب والام بيلاقوا اللي طالع من البيضة كائن ابيض. فبينكروه لانه مسود. فبينكروه
  -
    
      00:15:55
    
  



  النعاب ده بيتولد اعمى. بيتولد من غير ريش. بيتولد من غير جناحات ما يعرفش يطير. بيتولد ريشه ابيض. امه وابوه كمان رموه اعمى ما بيقدرش يتحرك ما لوش ريش. حاجة كائن كده صغير وعشان لونه ابيض امه وابوه رموا خلاص ضايع ضايع. هالك هالك. شف ربنا سبحانه وتعالى بقى. اللي
  -
    
      00:16:15
    
  



  قادر على توصيل الارزاق لمخلوق زي ده. ربنا يخلق له في منقاره غدد بتطلع ريحة حلوة. الريحة دي تجزب الديدان. الديدان هي اللي تيجي لحد ببوءه الديدان هي اللي تيجي لحد منقاره يقوم واكلها لحد ما يكبر يطلع ريشه ريشه يسود. امه وابوه يعرفوه يبدأوا يحتضنوه
  -
    
      00:16:35
    
  



  مين اللي نجاه في المهلكة دي؟ مين اللي كان معه؟ اللي وقف مع كائن زي ده ما يقفش معك. اللي وصل الرزق لكائن زي ده ما يوصلكش انت رزقك ما يقدرش سبحانه وتعالى مفاتيح الرزق. الله ربنا جعلها في ايديك. الله العظيم. القدير كل يوم على طلعة الصبح. سبعة مليار بني ادم بيقولوا
  -
    
      00:16:55
    
  



  استرنا يا رب وبعد خمس ساعات غدانا يا رب. وبعد خمس ساعات عشانا يا رب. سبعة مليار بني ادم. غير الجن والارزاق بتاعة الجن غير باقي الكائنات الحشرات لوحدها اضرب آآ عدد لو عايز تعرف عدد الحشرات على وجه الارض اضرب عدد البشر في متين. يبقى سبعة مليار في متين
  -
    
      00:17:15
    
  



  بكام ؟ بكام ؟ الف وربعميت مليار تقريبا. ها هو دا عدد الحشرات على وجه الارض. كل دا الحشرات بس. الجمبري لوحده فيه خمسين الف نوع منه. في البحار الحوت الوجبة الواحدة له اتنين طن سمك وجمبري. الفين كيلو سمك وجمبري كل يوم الصبح والضهر وبالليل
  -
    
      00:17:35
    
  



  تلات مرات في اليوم. يعني عايز ست الاف كيلو سمك وجمبري يوميا. يجوا له منين؟ وفيه كم حوت في البحار والمحيطات؟ وكلهم عايشين في اتق الله سبحانه وتعالى. انت فكرك ان ربنا ما يقدرش يرزقك. انت قلبك مش مطمن لرزق الله. اما كان عندنا في جامعة المنصورة اسبوع شباب الجامعات المصري او العربي
  -
    
      00:17:55
    
  



  كان عشر تلاف شاب عشر تلاف الجامعة اتقلبت ليه عايزين نأكل عشر تلاف واحد فطار وغدا وعشا ويتفقوا مع المطاعم ويجيبوا طباخين وهياكلوهم ازاي وخد بالك وجبات موحدة. هي ستمبة فطار واسطمبة غدا واسطمبة عشاء. تخيل بقى ربنا اللي خلق عشرين مليون نوع كائن حي
  -
    
      00:18:15
    
  



  كل نوع تخيل لو عشر تلاف شاب دول كان كل واحد منهم له اكل غير التاني. آآ ده ملحه خفيف ده ني في ني دي بتاكله سوتيه اه ده ما بياكلش لحمة عشان عنده مشكلة في الكلى. ده ما بياكلش سمك لانه مش عارف ايه. اه ده ما ينفعش يبقى اكله غير
  -
    
      00:18:35
    
  



  ده تخيل كان اللي بيطبخه اتجننه اصلا. يا عم اكل عشر تلاف بني ادم ازاي كل واحد منهم له اكل غير التاني. ربنا بيأكل العشرين مليون نوع كائن حي كل واحد له اكل غير تاني. كل واحد له طريقة لتوصيل رزقه غير التاني. ازاي نشك في الرزاق؟ عشان كده قال الله عز وجل قتل
  -
    
      00:18:55
    
  



  لما قال والذاريات زروة فالحاملات وقرا فالجاريات يسرا فالمقسمات امرا. قصة رغيف العيش اللي انت بتاكله كل يوم الصبح ربنا بعدها قال والسماء زات الحبك السماء المزهلة. المية وستين مليار سنة ضوئيا جم ومجرات. ونيازك وشهب وثقب سوداء
  -
    
      00:19:15
    
  



  ومستعرات عظمى قتل بعدها والسماء ذات الحبك. انكم لفي قول مختلف. يؤفك عنه من افك. اللي عن الدين ده اللي ربنا صرف قلبه. ربنا اختارك او ما اختاركش قتل الخراسون. يعني ايه الخراسون؟ كدابين. الافاكين. اللي بيشككوا الناس في الرزاق. اللي يقول لك كل ما هتخلف عيال كل ما الفقر هيزيد في
  -
    
      00:19:35
    
  



  حياتك اكتر. يعني ربنا يقول لك الزواج سبب للرزق والزرية تكاسروا تناسلوا. قتل الخراسون. اي حد هيشككك في الرزاق اي حد هيشككك في معية الله ما تعبد يا عم. ما نجيب منين هو انت ما عندكش يقين غير على فمشه في مناكبها انت حر. ربنا فتح الف
  -
    
      00:20:00
    
  



  باب تاني للرزق ولكن يقين الناس على الباب ده بس ما تفهمش في مناكبها. فكله متكربس وراكب فوق بعضه عليه. والابواب التانية مفتوحة. باب العبادة وصل لسعة الارزاق. باب الدعوة الى الله وحمل هم الدين ومن حمل هم الدين. حمل الله عنه هموم الدنيا. باب الدعاء والتوسل والرجاء
  -
    
      00:20:20
    
  



  واحنا يوم الجمعة عندنا اخطر ساعة اجابة في الاسبوع الساعة اللي قبل المغرب. النهارده باب الدعاء باب صلة الرحم باب الصدقة اليومية باب الصلاة اليومية على رسول الله صلى الله عليه وسلم. باب التوكل على الله. باب كل دي ابواب. بجانب باب السعي
  -
    
      00:20:40
    
  



  دي يا فواد! كل دي ابواب للسعي على الرزق. اجي اقول خلاص هناكل منين ؟ يبقى لازم بقى سبحان الله! لما جم في سد النهضة يقفلوا الماية عننا المطر اللي نزل
  -
    
      00:21:00
    
  



  على مصر السنة دي شفتم كمية المطر هو فين ربنا بيقول للناس رسالة. لو البشر قفلوا باب في وشك انا اقدر افتح لك اي باب. انا اقدر افتح في وشك ميت باب
  -
    
      00:21:10
    
  



  ربنا هو الفتاح. ربنا قادر يفتح. ربنا قادر سبحانه وتعالى انه يفتح على الانسان بما شاء في اي وقت في اي وقت استنشاق قادر انه يفتح سبحانه وتعالى. عشان كده لما البشر يقفلوها عليك رح للفتاح. رح للفتاح هو اللي يفتحها في وشك. احد كنت خارج من المستشفى من فترة
  -
    
      00:21:20
    
  



  كده كنت يعني مريض ودخلت المستشفى عناية القلب فانا خارج فيعني كنت مع يعني احد مشايخنا الشيخ مصطفى العدو ربنا يحفظه فبقول له يعني احاول اجري بقى يعني ايه الواحد كان ايامها تعبان صحته تعبانة فقابلنا واحد واحد آآ يعني شخصية كبيرة يعني فبيقول لي
  -
    
      00:21:40
    
  



  هو ما يعرفش اي حاجة عن الكلام اللي انا كنت باتكلم معه انا والشيخ يعني فمش عارف حاجة. فقعد يتكلم معنا بقى هو جه في نص القعدة كده. فقال انا ابويا كان
  -
    
      00:22:00
    
  



  مريض بالقلب سافر المانيا عشان يتعالج هم ناس اثرياء. دكتور في المانيا قال ميت ميت. مش ممكن الراجل ده يعيش. بيقول لي اخويا اتصل من المانيا المانيا قال لي جهز القبر بتاع ابوك. بيقول لي رحت جهزت القبر مهدود بنيته وجهزت الدنيا عشان خلاص دكتور في المانيا قال
  -
    
      00:22:10
    
  



  مستحيل هيعيش. يا هيموت هنا ويرجع ميت يا اما هيموت اول ما يوصل مصر. بيقول ابويا رجع عمل حاجة غريبة بقى. خلاص ما هو سكة الطب قفلت! البشر جابوا اخرهم
  -
    
      00:22:30
    
  



  رح للفتاح بقى. ابوابها ابواب الدنيا قفلت في وشك. رح للفتاح بقى. اللي عنده حلول لكل مشكلة. بيقول لي ابويا بقى يصحى كل يوم الساعة اتناشر بالليل يفضل يقرا قرآن لحد الفجر. يعني بيقول لابوه كان بيوصل يعني كمية كبيرة من اجزاء القرآن كل ليلة. قال لي ابويا فضل تلاتين
  -
    
      00:22:40
    
  



  سنة بعد ما رجع من المانيا ما راحش الدكتور ولا مرة قال لي تلاتين سنة يصحى اتناشر بالليل يقعد يقرا قرآن لحد الفجر. ببركة هذه العبادة بيقول تلاتين سنة ما راحش لدكتور بيقول لما كان
  -
    
      00:23:00
    
  



  جنبه كلى تو سدر يقوم حاطط ايده. قاري قرآن ربنا يشفيه من غير اي حاجة. وفضل تلاتين سنة معافى. لدرجة انه يقعد يوميا اربع خمس ساعات تقرأ قرآن وده عايزة صحة وعايزة قلب وعايزة دورة دموية وعايزة يعني ازاي الراجل ده عمل كده ازاي ؟ ربنا يا اخوانا ربنا قادر انه يفتح
  -
    
      00:23:14
    
  



  ربنا قادر انه يفتح للي بيلجأ اليه. واللي بيقف على بابه. احد التجار كان رايح يخلص شحنة من المينا. وكان معه ورق حاجات كتير جدا. كل واحدة فيها بملايين وجاي الشحنة بقى وحاطط الورق في شنطة وركب عربية اجرة وراح لحد هناك. بيقول نزلت من عربية الاجرة برتب ورقي
  -
    
      00:23:34
    
  



  لقيت الشنطة مش معي اصلا. بيقول والله العظيم الدم نشف في عروقي. كان ورقه وورق ناس تانية كمان معه. بيقول انا كنت كت كان هيموت وشه اصفر بيقول ما جاش في صدري غير ان انا ارفع ايدي واقعد استغيس بالله سبحانه وتعالى. بيقول قعدت ساعة ساعة
  -
    
      00:23:54
    
  



  استغيس بالله ان ربنا يفرجها علي. بيقول بعد ساعة وهو بيدعي يلاقي عربية اجرة واقفة قدامه. فقال له يا عم انا مش عايز اركب مش مش عايز عربية اجرة. قال له انا مش عايزك تركب. هو مش انت كنت راكب
  -
    
      00:24:14
    
  



  معي من ساعة هي الشنطة دي بتاعتك بيقول لقيت الشنطة قدامي. وانا كل اللي عملته وقفت في مكاني قعدت ادعي ربنا سبحانه وتعالى. قادر يفرجها عليك. وقادر يجيبها حد عندك وقادر يرزقك في عيد من الاعياد كنت باصل احد ارحامي
  -
    
      00:24:24
    
  



  يعني يعني بفوت على قرايبي ففوت على واحد من قرايبي انا اعرف ان هو فقير وغلبان خالص يعني. ففت لقيته ما شاء الله اللهم بارك فعلا يعني حاجة سراء وابنه وابنه جايب له مش عارف العربية شكلها ايه. فقاعدين بنتكلم بقى ويعني ايه وما شفناش بعض من زمان. فبيقول لي انت عارف ربنا فتحها علي ازاي؟ قلت له ازاي
  -
    
      00:24:40
    
  



  قال لي كان لي واحد صاحبي تاجر. وكان مسافر تركيا عشان يجيب بضاعة من هناك. فمش عايز يسافر لوحده. عايز حد يونسه. فشاف واحد صاحبه غلبان يعني ينفع ان هو يروح معه يونسه واهو يعني ايه واديك هتتفسح يا عم واحجز لك تزكرة رايح جاي. والاكل على حسابي بيقول فقام واخدني انا اونسه. خدني معه
  -
    
      00:25:00
    
  



  اونسه وهو في تركيا بيجيب بضاعة من هناك. فبيقول نزلت تركيا فاضي بقى. يعني صاحبه بقى في صفقاته ده فاضي فبيقول لي بتتفسح كده بتمشى فلقيت حاجة حديد كده زي المحراة هو بيحكي لي القصة دي بنفسه. وانا عنده في البيت بيقول لي لقيت حاجة حديد كده زي المحرات. بيقول لي دي عندنا في
  -
    
      00:25:20
    
  



  في بلدنا في في بلاد الفلاحين يعني بيقول لي دي بتتباع بعشر تلاف جنيه. فبقول لهم هي ايه دي؟ قالوا لي ده يعني حاجة كده ايه يعني فائض صناعة ما بنستعملهاش في حاجة. ومعناك طبعا عندهم الزراعة ممكن تبقى لها وسائل تانية فبيقول ما بنستخدمهاش في حاجة. قال لهم ينفع ان انا اشتريها منكم؟ قالوا يا عم ده احنا بنرميها اصلا
  -
    
      00:25:40
    
  



  ما تاخدهاش معك. فبيقول لي اشتريتها منهم طبعا برخص التراب. بيقول لي وجيت هنا ابيع الحتة بعشر تلاف جنيه بقى مليونير. في لحزة في خبطة ربنا قادر سبحانه وتعالى. ربنا قادر انه يفتح عليك وقادر انه يرزقك. ربنا غني اوي. احنا مع حد غني اوي. احنا مسنودين اوي. بس انت اعبده. ما هو
  -
    
      00:26:00
    
  



  ليه ؟ يعني انت لو لك واحد صاحبك ملط مليونير وكريم اوي فيه ناس بتبقى طيبة هيديك هيديك. وهيعزمك هيعزمك انت ماشي بهاء هتديني امتى آآ هتعزمني ولا لأ ؟ يا عم بس اصبر يا عم هيديك هيديك. اهو بالزبط كده صاحب الرزاق يرزقك. صاحب الفتاح يفتح لك الابواب المقفولة في وشك. صاحب
  -
    
      00:26:20
    
  



  اتخز الله صاحبا. اتخ ربنا صاحبنا وافضل علينا. اللهم انت الصاحب في السفر. اتخز الله صاحبا لك في حياتك. سبحانه وتعالى. ربنا غني ربنا غني سبحانه وتعالى كل الفلوس اللي في خزاين اغنى مية ملياردير على وجه الارض كلها من خزاين ربنا. كل المجوهرات اللي لابساها ملكات
  -
    
      00:26:40
    
  



  واميرات الخليج والعالم كلها من خزاين ربنا كل المجوهرات بانواعها المزهلة. والاحجار الكريمة كلها من خزائن ربنا كل الفلوس اللي في البنوك المركزية لجميع المية وسبعين دولة في العالم كلها من خزاين ربنا. كل سندات الملكية واسهم البورصة في العالم كله. كلها من خزاين ربنا
  -
    
      00:27:00
    
  



  كل السحب اللي في السما والمزروعات اللي بتطلع من الارض كلها كل نعيم الجنة وكنوز الجنة كلها من خزاين ربنا. ربنا غني لو ان ولكم واخركم وانسكم وجنكم. قاموا في صعيد واحد. فسألوني فاعطيت كل واحد منهم مسألته فوريا. فوريا
  -
    
      00:27:20
    
  



  كل واحد يطلب ملك زي ما هو عايز. فاعطى ربنا بيدي للناس يوم القيامة الجنة في نفس اللحزة. والجنة يعني لما فيه ملياردير امريكي اتبرع بمية مليار دولار خرج من قايمة اغنى عشر مليارديرات في العالم. ربنا سبحانه وتعالى اللي ادى المليارديرات المليارات للميت ملياردير الاغنى في العالم
  -
    
      00:27:40
    
  



  ربنا ما نقصش من من كل شيء. ربنا لما ادى كل الدهب والمجوهرات بتاعة الجنة لاهل الجنة ربنا لم ينقص من خزائنه شيء. ربنا لا تغيض يمينه النفقة مهما ادى ومهما اعطى عشان كده النبي عليه الصلاة والسلام يقول ان الله لا يتعاظمه شيء اعطاه. يعني لو واحد مسلا اداك مية الف جنيه مسلا في في
  -
    
      00:28:00
    
  



  صفقة حاسس انك كسبتهم من وراه. يعني كسبت من وقت ربنا بيسيبك تكسب من وراه لاخر مدى ولا يتعاظمه شيء اعطاه. ربنا مش يعني يعني ربنا يريد انك تكسب. بس انت عايز تكسب
  -
    
      00:28:20
    
  



  انت عايز تكسب منه؟ انت فعلا عايز ربنا كل الناس بتعاملك عشان تاخد منك الوحيد اللي بيعاملك عشان يديك هو ربنا بس انت عايز تاخد انت مصدق انت مصدق ان ربنا
  -
    
      00:28:34
    
  



  دي الجنة عرضها السماوات والارض في الاخرة. ومش مصدق ان ربنا يفرجها عليك في الدنيا. عايزين يقين بالله. هي دي المشكلة الحقيقية. والمشكلة الجزرية في قلوبنا. عايزين يقين بالله. عايزين ثقة في الله. عايزين فابتغوا عند الله الرزق. عايزين وصدق بالحسنى. عايزين نطمن لربنا. ونأوي الى كنف الله
  -
    
      00:28:46
    
  



  وتعالى واحنا موقنين ان ربنا لا يمكن هيغزو العبد اقبل عليه ابدا. اقول قولي هذا واستغفر الله لي ولكم الحمد لله وكفى وصلاة وسلاما على عباده الذين اصطفى. اللهم لك الحمد كله ولك الملك كله. وبيدك الخير كله واليك يرجع الامر كله
  -
    
      00:29:06
    
  



  كله لبيك يا ربنا وسعديك والخير كل الخير في يديك. والشر ليس اليك نحن بك واليك تباركت وتعاليت. نستغفرك اتوب اليك. الحمد لله حمدا كثيرا طيبا مباركا فيه. غير مكفي ولا مكفور ولا مودع ولا مستغن عنه ربنا. اللهم اطعمت وسقيت
  -
    
      00:29:23
    
  



  اقنيت واقنيت وهديت واجتبيت فلك الحمد على ما اعطيت. الحمد لله كثيرا. الله اكبر كبيرا والحمد لله كثيرا. وسبحان الله بكرة واصيلا. اللهم صل وسلم وزد وبارك على الحبيب محمد. عدد خلقك ورضا نفسك وزنة عرشك ومداد كلماتك. اللهم
  -
    
      00:29:43
    
  



  صل وسلم وزد وبارك على الحبيب محمد عدد قطر الامطار وعدد ورق الاشجار وعدد مكاييل البحار وعدد ما اظلم عليه الليل اضاء عليه النهار عليه افضل الصلوات من رب العالمين الى يوم الدين
  -
    
      00:30:03
    
  



  لما الواحد بيسمع قول الله سبحانه وتعالى وسع كرسيه السماوات والارض. الواحد بيقول سبحانه ما سجدنا لك حق السجود يا رب يا رب وسع كرسياتك السماوات والارض. يعني احنا لو قعدنا نعبد ليل نهار ايه يعني؟ هنروح فين في الملكوت ده؟ وهنؤدي ايه من نعمك سبحانك؟ ما
  -
    
      00:30:19
    
  



  لك حق سجودك. لما الواحد يشوف شجرة كبيرة فيها عشرات الالاف من الاوراق كلها بتسبح ربنا. من اول ما ربنا بيخلقها لحد ما تسقط بعد عمر حافل بالتسبيح بيقول سبحانك. ما سبحناك حق تسبيحك يا رب. لما تبص في نقطة مية تحت الميكروسكوب وتشوف الاف من
  -
    
      00:30:39
    
  



  الكائنات الدقيقة اللي انت ما انتش شايفها واللي ربنا خلقها جواها. تقول سبحانك ما عبدناك حق عبادتك يا رب. لما تشوف في تركيب الزرة الكترون بيدور حوالين النواة مليار مرة في الثانية. مليار مرة في الثانية. باقول يا رب ده لو تسبيحه هو طوافه حوالين النواة
  -
    
      00:30:59
    
  



  يبقى ده مخلوق بيسبحك مليار مرة في الثانية. هاقول سبحانك ما عبدناك حق عبادتك يا رب. ربنا عظيم وجليل وذو جلال واذو الجلال والاكرام سبحانه وتعالى. انك تعرف مين ربنا. ربنا العزيم الكريم اداك سلسلة مفاتيح الرزق. من مفاتيح الرزق يا جماعة
  -
    
      00:31:19
    
  



  الاستغفار الاستغفار قال رسول الله صلى الله عليه وسلم طوبى لمن وجد في صحيفته استغفار كثير. طوبى يعني الحياة الطيبة. الاستغفار ربنا هيخلي حياتك دي طيبة. انت عارف فلنحيينه حياة
  -
    
      00:31:39
    
  



  طيبة. ابراهيم كان في النار وفي حياة طيبة. سيدنا محمد كان محاصر في الغر وكان في حياة طيبة. يونس كان في بطن الحوت وكان في حياة طيبة. الحياة الطيبة دي
  -
    
      00:31:53
    
  



  مش مرتبطة بمرتبك كام ولا مصدر دخلك ولا ماركة موبايلك ولا ماركة عربيتك ولا درجة جمال مراتك ولا درجة تفوق ولادك الحياة الطيبة دي حاجة ربنا بيحطها في قلبك. حاجة ربنا بيملأ بها صدرك. يبقى الناس كلها خايفة وانت مطمن. الناس كلها متوترة وانت هادي. الناس كلها
  -
    
      00:32:03
    
  



  مفزوعة وانت امن الناس كلها حزينة. وانت فرحان. حياة طيبة من الله سبحانه وتعالى عكس ما قاله الله سبحانه وتعالى. ومن اعرض عن فكري اللي ما انتبهش ما عنديش وقت والله يا رب. جلسة ضحى ايه بس يا عم الشيخ وركعتين قبل ما انام واقرا لي كل يوم جزء قرآن. يا عم ما عنديش وقت يا عم. ما عندكش وقت. قل ربنا
  -
    
      00:32:23
    
  



  ما عندكش وقت للرزاق؟ ما عندكش وقت للفتاح؟ انت حر. انت الخسران زي ما النبي عليه الصلاة والسلام قال واما الثالث فاعرض اعرض الله عنه اعرض يعني ما عنديش وقت احضر درس بقى ودروس دينية. ما عنديش وقت. ما عندكش وقت خلاص ما تزعلش بقى فاعرض الله عنك. انت اللي بتحدد ربنا يعاملك ازاي؟ انت اللي بتحدد
  -
    
      00:32:43
    
  



  ربنا يقبل عليك ولا يعرض عنك؟ انت اللي بتحدد على حسب اقبالك على الله وعلى حسب معاملاتك مع الله. ربنا جعل مفتاح معاملته لك معاملته له. فانت اللي كسبان لو اقبلت عليه وانت اللي خسران لو اعرضت عن الله سبحانه وتعالى. قال الله عز وجل ومن اعرض عن ذكري
  -
    
      00:33:04
    
  



  فان له معيشة ضنكا. ضنك كلمة ضنك دي دورت عليها في اللغة. يعني ايه ضنك؟ لقيت الدناك الزكام يعني قفلة النفس حياة خنقة ولقيت يقول لك ده فلان ده كنز. كنز يعني ايه؟ يعني تلاقي ايديه رفيعة بس مليانة لحم. مكتئب
  -
    
      00:33:24
    
  



  ضاغطة على بعضها جسمه مضغوط هو ده اللي بيسموه الكنز او بيسموه يعني كل بلد كده لها اسم في في النوايا دي دونك اللي هو الاكتناس ده. الضغط ده حياة كلها ضغوط. انسان مضغوط انسان مخلوق. انسان كأنه عايش جوة تابوت من كتر
  -
    
      00:33:44
    
  



  الضغوط المادية والمالية والنفسية والاجتماعية والاسرية عنده مشاكل كتير اوي اوي اوي ومن اعرض عن ذكري الحياة بتبقى خنقة لما مش لما فلوسك تقل. الحياة بتبقى خنقة مش لما ابنك ما يدخلش كلية طب. الحياة بتبقى خنقة مش ما بتنجحش في الانترفيو اللي انت الحياة بتبقى خنقة لما بيتشال
  -
    
      00:34:04
    
  



  منها ذكر الله. لما بيتشال منها صلاة الفجر اللي السيدة عائشة قالت عنها مشيرة انها مفتاح من مفاتيح الرزق. عجبت لمن لا يصلي الفجر كيف يرزق انت عايز ايه من ربنا في يوم
  -
    
      00:34:24
    
  



  اول نداء نداك فيه حطيت المخدة على راسك وما لبتش نداءه. عايز منه ايه عايز منه ازا كنت لم طلبي نداءه عايزه يلبي نداءك ليه هي الناس دلوقتي معرضة عن الدعاء ليه ؟ ويقول لك ربنا العزيم طب ما بتدعيش ليه ؟ ما اصل انا لما دعيت ما اسمعش ندائي. هو انت
  -
    
      00:34:40
    
  



  تبدأوا هو انت لما ده انت لو لبيتها يلبي عشان كده قال رسول الله صلى الله عليه وسلم الدعاء بين الاذان والاقامة لا يرد. لا يرد ليه؟ لان اللي لحق ييجي يصلي السنة. ويرفع ايده يدعي قبل الاقامة ده اللي اول ما سمع الاذان جه
  -
    
      00:34:57
    
  



  اللي بيلحق يدعي بين الاذان والاقامة هو اللي لبى النداء على طول. فاللي ما ردش دعوة ربنا ربنا ما يردش دعوته انت اللي بتحدد مفاتيح الرزق في ايدك. لو عندك مشكلة في الرزق دي مشكلتك انت. مش مشكلة ربنا ربنا ما عندوش مشاكل
  -
    
      00:35:14
    
  



  ربنا مش بخيل. ربنا سبحانه وتعالى ما ما فيش مشكلة بيني وبينك. ربنا مش مستقصدك ولا ايه المسل الاعلى. ربنا ما عندوش مشكلة انه يديك. انت اللي عندك مشكلة اي مشكلة في حياتك ربنا وعدك ان هو يقدر يحلها لك. قال لك تعال لي شف بقى الباب اللي ربنا يفتح لك منه ايه. اقبل عليه. لو حد حبيبك
  -
    
      00:35:28
    
  



  سيبك فجأة اغمى عليه هتتصل بدكتور لو ما ردش عليك مش هتقول ياه ما ردش انا لله وانا اليه راجعون لأ ده انت هتتصل تاني وتالت ورابع وعاشر ومية حبيبي بيموت ما فيش حاجة اسمها ما يردش علي. هو انت لما بتخبط على باب ربنا والباب ما يتفتحش بتزهق وتمشي! ياه! ما هو ربنا احيانا واحد يقول لك
  -
    
      00:35:48
    
  



  هو ربنا بيأخر اجابة الدعاء ليه ؟ بيختبر اصرارك. بيختبر صدقك. بيختبر هو انت عندك اصرار بجد ولا تخبيطتين وفي الاخر بركة يا جامع انت انت بجد صادق لو صادق زي صدقك في الاتصال بالدكتور لما حبيبك اغمى عليه ساعتها لا هتخبط ميت مرة على الباب
  -
    
      00:36:08
    
  



  تروح فين؟ هو فيه باب تاني؟ هو فيه حد تاني هو فيه رزاق تاني؟ هو فيه حد تاني يقدر يحل لك مشاكلك؟ ما فيش غيره. هو ده التوحيد الحقيقي. توحيد النفع
  -
    
      00:36:28
    
  



  ربنا الفتاح وربنا قادر يفتح. فتش عن الفتاح في الماضي بتاعك. كم مرة نقزك؟ كم مرة؟ علاقتك بمراتك وصلت للانهيار وكان بيتك هيتهد وربنا اللي قومه تاني. كم مرة مشروعك قفل وكنت هتفلس وهتتدين وهتتسجن بسبب ديونك وربنا اللي نجاك. كم مرة فرجها عليك
  -
    
      00:36:38
    
  



  كم مرة حماك؟ كم مرة قفل طريق المعصية اللي كانت هتخلي البني ادم يضيع؟ كم مرة وقف معك؟ وكم مرة جبر خاطرك؟ وكم فتش عن ربنا في الماضي بتاعك. فتش عن الرزاق في الماضي بتاعك. جبت الفلوس اللي صرفتها طول عمرك دي منين؟ فتش عن الودود في الماضي بتاعك. هتلاقي ربنا
  -
    
      00:36:58
    
  



  كان معك كتير اوي اوي اوي ، بس للاسف معظمنا مش مركز مع الله سبحانه وتعالى. اللهم ارزقنا يا خير الرازقين. اللهم ارزقنا يا اكرم الاكرمين. اللهم وسع لنا ارزاقنا وادي عنا ديوننا
  -
    
      00:37:18
    
  



  اللهم وسع لنا ارزاقنا. اللهم انا نسألك علما نافعا. ورزقا طيبا وعملا متقبلا. ربنا اتنا في الدنيا حسنة وفي الاخرة حسنة وقنا عذاب النار. اللهم يا مصرف القلوب صرف قلوبنا على طاعتك. اللهم اهدنا وسددنا. اللهم يا مقلب القلوب
  -
    
      00:37:32
    
  



  ثبت قلوبنا على دينك. اللهم استعملنا ولا تستبدل بنا. اللهم استعملنا ولا تستبدل بنا. اللهم استعملنا ولا تستبدل بنا. اللهم بقيام الليل بين يديك. اللهم انا نسألك العافية. نسألك العافية. نسألك العافية. اللهم انا نسألك العافية
  -
    
      00:37:52
    
  



  امام العافية ودوام العافية والشكر على العافية. اللهم اشف امراضنا وادي عنا ديوننا وفرج كربنا واكشف الهم والغم عنا وارحم امواتنا واهدي قلوبنا واغفر ذنوبنا ووسع ارزاقنا يا اكرم الاكرمين. اللهم اغفر لنا وتب علينا انك انت التواب
  -
    
      00:38:12
    
  



  تواب رحيم. اللهم صل على محمد. اللهم صل على محمد. اللهم صل على الحبيب محمد. عليه افضل الصلوات من رب العالمين الى يوم الدين
  -
    
      00:38:32
    
  



